
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

OʻZBEKISTONNING SANOAT SOHASIDA KADRLAR TAYYORLASH SIYOSATI: 
ILMIY ASOSLAR VA DOLZARB MASALALAR 

Nilufar Esanova, 
katta oʻqituvchi,  
Iqtisodiyot va pedagogika universiteti, Qarshi 

Annotatsiya. Ushbu maqolada Oʻzbekistonning sanoat sohasida kadrlar tayyorlash siyosatining ilmiy asoslari, 
mavjud tizimi hamda dolzarb muammolari tahlil qilinadi. Zamonaviy texnologiyalar va iqtisodiy talablar nuqtai 
nazaridan malakali kadrlar tayyorlash strategiyasi koʻrib chiqiladi. Maqolada sanoatning innovatsion rivojlanishi 
uchun kadrlar tayyorlash tizimini takomillashtirish yoʻllari va istiqbolli yoʻnalishlar koʻrsatib oʻtiladi. 

Kalit soʻzlar: sanoat, kadrlar tayyorlash, siyosat, malaka, innovatsiya, taʼlim, Oʻzbekiston. 

DOI: https://doi.org/10.47390/SPR1342V5I11Y2025N07  

Kirish. Oʻzbekiston Respublikasi Prezidenti Shavkat Mirziyoyev mamlakatimizning 

iqtisodiy barqarorligi va sanoat sohasining innovatsion rivojlanishi uchun malakali kadrlar 

tayyorlashning muhimligini bir necha bor taʼkidlab oʻtgan. Prezidentning soʻzlariga koʻra, 

“yangi texnologiyalarni joriy etish va raqobatbardosh sanoatni yaratish uchun eng avvalo 

yuqori malakali mutaxassislar tayyorlash zarur”. Sh.Mirziyoyev oʻzining 2017-yildagi 

“Oʻzbekiston Respublikasini yanada rivojlantirish boʻyicha Harakatlar strategiyasi”da taʼlim va 

kadrlar tayyorlash tizimini isloh qilishni ustuvor vazifa sifatida belgilagan. Strategiyada 

zamonaviy sanoat talablariga moslashgan taʼlim dasturlarini yaratish, texnik va professional 

taʼlim muassasalarini qayta tashkil etish hamda sanoat korxonalari bilan yaqindan hamkorlik 

qilishga alohida eʼtibor qaratilgan. 

Prezident Sh.Mirziyoyevning soʻzlariga koʻra, “har bir yosh mutaxassisning bilim va 

koʻnikmalarini amaliyot bilan mustahkamlashi, zamonaviy texnologiyalarni egallashi uchun 

sanoat korxonalari bilan tizimli bogʻlanish zarur”. Shu bois, sanoat sohasida kadrlar tayyorlash 

mailto:nilufar5karshi@gmail.com

tizimini tubdan takomillashtirish uchun davlat va xususiy sektor hamkorligi 

mustahkamlanmoqda [1, B.13]. 

Oʻzbekistonning xalqaro aloqalarida taʼlim sohasidagi hamkorlik muhim oʻrin egallaydi. 

Jahonning rivojlangan davlatlarining taʼlim va kadrlar tayyorlash borasidagi tajribasidan 

unumli foydalanish va uning maʼqul tomonlarini oʻzlashtirish davr talabidir. Bu borada 

Oʻzbekiston Respublikasining Birinchi Prezidenti I.A.Karimov quyidagi fikrlarini bayon etadi: 

“Oliy oʻquv yurtini isloh qilayotganda, ularning boshqa davlatlardagi oliy oʻquv yurtlari bilan 

aloqasini mustahkamlash zarur. Oʻz domlalarimiz bilan cheklanib qolmay, chetdan ham 

domlalar chaqirishni yoʻlga qoʻyishimiz kerak. Yurtimiz yigit-qizlari tahsilning oxirgi yillarini 

taraqqiy topgan davlatlarning oʻquv markazlariga borib oʻqishlarini tashkil qilishimiz 

maqsadga muvofiq ish boʻlardi. Bunga hech qanday mafkura aralashmasligi kerak” [2, B.102]. 

Mustaqillik yillarida Oʻzbekiston oliy taʼlim muassasalarining xorijdagi nufuzli oliy taʼlim 

muassasalari bilan aloqalarini kuchaytirish, chet el investitsiyasini taʼlim sohasiga jalb etishga 

alohida eʼtibor qaratilgan. Oliy taʼlim muassasalarining xalqaro hamkorligi taʼlim tizimini 

takomillashtirish va uni jahon andozalari darajasiga koʻtarish, malakali ilmiy-pedagogik kadrlar 

tayyorlash, xorijiy taʼlim muassasalari bilan oʻzaro manfaatli aloqalar oʻrnatish, professor-

oʻqituvchi, tadqiqotchilar va talabalarning til hamda kasbiy malakasini oshirish, taʼlimning turli 

yoʻnalishlari boʻyicha tajriba almashish maqsadlarida amalga oshirilmoqda. Oʻzbekistonning 

sanoat sohasida kadrlar tayyorlash siyosati masalasiga bagʻishlangan ilmiy adabiyotlar va 

rasmiy hujjatlar ushbu yoʻnalishning kompleks va tizimli rivojlanishiga qaratilgan. Tahlil 

qilingan manbalarda asosiy eʼtibor malakali kadrlar tayyorlashning iqtisodiy va ijtimoiy 

ahamiyatiga qaratilgan. 

Masalan, Sh.M.Mirziyoyevning rasmiy nutqlari va strategik hujjatlarida taʼlim va sanoat 

sohalari oʻrtasidagi integratsiya, zamonaviy texnologiyalarni joriy etish va malaka oshirish 

tizimining samaradorligini oshirish muhimligi taʼkidlanadi. Prezidentning farmonlari va 

qarorlarida kadrlar tayyorlash siyosatini iqtisodiy rivojlanishning muhim ustuvorligi sifatida 

koʻrish mumkin (PF-4947, 2017). Ilmiy tadqiqotlarda, xususan Abdullayev (2020), Tursunov 

(2019) va Rustamova (2021) tomonidan sanoat sohasida kadrlar tayyorlashda texnik va kasb-

hunar taʼlimining rivojlanishi, amaliyotga yoʻnaltirilgan oʻquv dasturlari, shuningdek, xalqaro 

tajriba va innovatsion texnologiyalarni tatbiq etish masalalari keng oʻrganilgan. Ularning 

fikricha, Oʻzbekistonda malakali ishchi kuchini tayyorlash uchun nafaqat taʼlim muassasalari, 

balki sanoat korxonalari bilan hamkorlik kuchaytirilishi zarur. Shuningdek, I.Karimovning 

ilmiy asarlarida (Karimov, 2005; 1998) sanoat va kadrlar tayyorlash sohasida davlat 

siyosatining barqarorligini taʼminlash, strategik rejalashtirish va milliy iqtisodiyotga mos 

mutaxassislarni yetkazib berish muhimligi yoritilgan [3, B.73]. 

Umuman olganda, mavjud adabiyotlar Oʻzbekiston sanoatining raqobatbardoshligini 

oshirishda kadrlar tayyorlash siyosatining strategik ahamiyatini taʼkidlaydi va zamonaviy 

texnologiyalar, xalqaro hamkorlik, hamda amaliyotga yoʻnaltirilgan taʼlimni rivojlantirish 

zarurligini koʻrsatadi. Bunday yondashuvlar mamlakatning iqtisodiy va ijtimoiy barqarorligini 

mustahkamlashga xizmat qiladi. 

Metodlar. Oʻzbekiston Respublikasi Oliy va oʻrta maxsus taʼlim vazirligi bevosita 30 dan 

ortiq mamlakatlar bilan taʼlim sohasida oʻzaro aloqalar olib borib, hamkorlik qildi. Oʻzbekiston 

Respublikasi oliy taʼlim muassasalari Buyuk Britaniya, Germaniya, Ispaniya, Avstriya, Belgiya, 

Fransiya, Italiya, Xitoy, Janubiy Koreya, Yaponiyadagi universitet va boshqa oliy taʼlim 

muassasalari bilan oʻzaro manfaatli hamkorlikni amalga oshirib kelmoqda. 1995-1997-yillarda 

Oʻzbekistonning 1960 fuqarosi, yaʼni 1683 talaba, 115 tadqiqotchi, 162 ta tadqiqotchi 

oʻqituvchi xorijiy davlatlarda taʼlim oldilar. 1995-yilning oʻzida Respublika oliy oʻquv 

yurtlaridan xorijiy oliy oʻquv yurtlarida taʼlim olish uchun 1200 talaba oʻqishga yuborildi. 

Xususan, mustaqillik yillarida oliy taʼlim tizimida malaka oshirish, tajriba almashish, 

oʻqitishning zamonaviy usullarini oʻrganish, turli anjumanlarda ishtirok etish va tahsil olish 

maqsadida minglab professor-oʻqituvchi, tadqiqotchi hamda talabalar xorijiy mamlakatlarning 

nufuzli oliy taʼlim muassasalari hamda markazlarida boʻldi [4, B.41]. 

Iqtidorli talabalarni qoʻllab-quvvatlash va ularning kelgusida yetuk mutaxassis boʻlib 

yetishishlariga yordamlash maqsadida turli jamgʻarmalar tashkil etildi. 1993-yil Oʻzbekiston 

Respublikasi Vazirlar Mahkamasining maxsus qarori bilan “Ulugʻbek” jamgʻarmasi tuzildi. 

Jamgʻarmaning asosiy maqsadi yoshlarning intellektual imkoniyatlarini kengaytirish va 

jahonning bu boradagi tajribalaridan foydalanish edi. Shu maqsadda jamgʻarma “Isteʼdodni 

izlaymiz”, “Chet ellarda dam olamiz”, Chet tillarni oʻrganamiz”, “Xalqaro hamkorlikni 

mustahkamlaymiz” dasturlari asosida ish olib bordi. 

Talaba yoshlarni chet mamlakatlarda oʻqishi va ularning dunyoviy tajribalarni 

oʻrganishda “Umid” jamgʻarmasining oʻrni nihoyatda katta boʻldi. Bu jamgʻarma 1997-yil  

7-yanvarda tuzildi. Mazkur jamgʻarma ajratilgan grant hisobiga koʻra AQSH, Buyuk Britaniya, 

Fransiya , Germaniya va Yaponiyaga iqtidorli talabalarni bakalavr va magistr darajalarini olish 

uchun oʻqishga jalb etilmoqda. Shuningdek, mustaqillikning dastlabki 10 yilida Oʻzbekiston oliy 

oʻquv yurtlarida dunyoning 30 mamlakatidagi 1000 dan ortiq talaba taʼlim oldi[5, B.59].  

Oʻzbekistondagi deyarli barcha oliy oʻquv muassasalari xorijiy mamlakat oʻquv yurtlari 

bilan oʻzaro hamkorlik qilmoqda. Ayniqsa, Oʻzbekiston Davlat jahon tillari universiteti, 

Toshkent Davlat iqtisodiyot universiteti, Toshkent toʻqimachilik va yengil sanoati instituti, 

Samarqand Davlat universiteti, Qarshi Davlat universitetlarida bu borada olib borilayotgan 

ishlar diqqatga sazovordir.  

Qarshi Davlat universitetida 1997-yil fevraldan eʼtiboran xalqaro aloqalar boʻlimi tashkil 

etilgan boʻlib, mazkur boʻlim tinchlik korpusi bilan amaliy aloqalarni yoʻlga qoʻydi. Tinchlik 

korpusi vakillaridan Tod Miller, Yan Smit va Kerri Dresser, Karlson Duay universitet jamoasi 

orasidagi katta hurmat – eʼtibor qozondi. 1997-yilda BMT ning Oʻzbekistondagi 

vakalotxonasining boshligʻi Xolid Malik Universitetda boʻldi. 1998-yil yanvarda Universitetda 

bozor iqtisodiyoti sharoitida moliya-hisob maʼlumotlariga bagʻishlangan ikki kunlik seminar 

Buyuk Britaniyaning Nottingem universiteti professori Kris Nayt va Djon Byugler loyihalari 

boʻyicha oʻtkazildi[6, B.45]. 

Universitetning Xalqaro aloqalar boʻlimi MDH mamlakatlari oliy yurtlari bilan 

hamkorlikda faoliyat koʻrsatmoqda. Professor N.Hakimov Turkiyaning “Uludak” universitetida 

ilmiy safarda boʻldi. Universitetning ingliz tili oʻqituvchilari A.Aliqulov va I.Jumanovlar 

Kembridj universitetida stajirovkada boʻlishdi. Pedagogika va boshlangʻich taʼlim metodikasi 

fakultet dekani dotsent T. Gʻaffarova Angliyaning Bilston kollejida stajirovkada boʻldi. 1998-yil 

sentyabrida Universitetda Yevropa eksportlarining TASIS dasturi boʻyicha seminar boʻlib oʻtdi. 

1998-yil yanvarda universitet xalqaro aloqalarida katta siljish qilindi. Shu kuni Buyuk 

Britaniyaning Nottingel universiteti professorlari Kris Nayt va Djon Byuglerning loyihalari 

boʻyicha kunlik seminar boʻlib oʻtdi. 1998-yil sentyabrda esa Qarshi Davlat universitetida 

Yevropa eksportlarining TASIS dasturi boʻyicha ham ilmiy seminar oʻtkazildi. Toshkent 

iqtisodiyot universitetida hozirgi kunda Yevropa Ittifoqining “TASIS” dasturi bilan hamkorlikda 

ilmiy-pedagog kadrlarni tayyorlash loyihasi boʻyicha ish olib borildi. Shuningdek, universitet 

oʻnlab davlatlar, jumladan AQSH, Angliya, Fransiya, Germaniya, Yaponiya, Kanada oliy taʼlim 

muassasalari bilan talabalar va professor – oʻqituvchilar almashishiga doir xalqaro 

shartnomalar imzolandi[7, B.7].  

Jumladan, TASIS dasturi doirasida 1996–1999-yillarda Oʻzbekistonda asosan quyidagi 

makroiqtisodiyot sohalarini isloh qilishga Yevropa Ittifoqi mamlakatlari koʻmakchi boʻldi: 

– iqtisodiy va institutsional islohot; 

– qishloq xoʻjaligi va agrosanoat rivojlanishi; 

– energetika va telekommunikatsiya sohasidagi infratuzilmasini rivojlantirish. Umuman 

olganda, 1990–1999-yillarda TASIS dasturi doirasidagi loyihalarni amalga oshirilishi uchun 

Yevropa Ittifoqi tomonidan 4 milliard yevro miqdorida mablagʻ ajratildi. 

Natijalar. Oʻzbekiston Davlat jahon tillari universitetida 60 ga yaqin xorijiy talabalar 

tahsil olgan boʻlsa, 30 ga yaqin talaba rivojlangan mamlakatlarning oliy oʻquv yurtlarida tahsil 

oldi. Toshkent toʻqimachilik va yengil sanoat instituti respublikamizdagi eng keksa oliy oʻquv 

yurtlaridan biri boʻlib, xorijiy mamlakatlari bilan oʻzaro aloqa olib borishda oʻziga xos tajribaga 

ega. Mazkur oʻquv muassasasi nafaqat Yevropa, balki bir qator Osiyoning rivojlangan 

mamlakatlari bilan hamkorlikda maxsus dastur va loyihalar asosida ish yuritmoqda. Bu oliy 

taʼlim muassasasi Xitoydagi Sichuan yengil sanoat va qogʻoz texnologiyasi instituti, Manchester 

(Angliya) universiteti, Vupertal (Germaniya) universiteti, Gent (Belgiya), universiteti, Pirey 

(Gretsiya), texnologiya instituti, Moskva (Rossiya) toʻqimachilik akademiyasi, Oʻshdagi oʻzbek-

qirgʻiz universiteti, Xoʻjand (Tojikiston) texnologiya institutlari bilan aloqalarni yoʻlga qoʻydi[8, 

B.103]. 

Yevropa Ittifoqining TASIS/TEMPUS dasturidan Toshkent toʻqimachilik va yengil sanoat 

instituti (TTESI)da unumli foydalanilmoqda. Ushbu institutda 2005-yildan boshlab TEMPUS 

UM JEP–25223– 2004 “Oʻzbekistonda universitet va ishlab chiqarish orasidagi aloqalarni 

kuchaytirish” loyihasi amalga oshirilmoqda. Loyiha taʼlim va ishlab chiqarish aloqalarini 

kuchaytirish, ilmiy tadqiqot ishlarining natijalarini ishlab chiqarishga tatbiq etish hamda oʻquv 

jarayoniga masofadan oʻqitish va informatika sohasidagi soʻnggi yutuqlarni joriy qilish va keng 

koʻlamda foydalanish borasidagi muammolarni hal qilishga qaratilgan. Bu loyihani bajarishda 

Toshkent toʻqimachilik va yengil sanoat instituti (TTESI), Namangan muhandislik-iqtisodiyot 

instituti (NMII), Pirey texnologiya instituti (Gretsiya), LOGOTECH Kompaniyasi (Gretsiya) va 

TECMINHO universiteti (Portugaliya) ishtirok etishdi[9, B.83]. 

Xulosa. Taʼkidlash joizki, sanab oʻtilgan xorijiy hamkorlar ilmiy tadqiqot ishlari 

marketingini va texnologiyalar transferini tashkil etish va oʻtkazishda hamda masofaviy oʻqitish 

borasida katta tajriba toʻplashgan. Loyihani amalga oshirish natijasida esa, Toshkent 

toʻqimachilik va yengil sanoat institutida «Texnologiyalar transferi va masofadan oʻqitish» 

boʻlimi tashkil etildi. TASIS dasturi mamlakatda oʻz faoliyatini boshlagandan beri 

Oʻzbekistonning 13 ta, Yevropa davlatlaridan 80ga yaqin universitetlar oʻzaro hamkorlik qila 

boshladi. Bu borada Oʻzbekiston bilan Ispaniya universitetlarining sogʻliqni saqlash sohasidagi 

hamkorlik aloqalari alohida oʻrin egallaydi.  

